
Аг. Маляцічы
Настаўнік: Добры дзень. Сёння мы працягваем вывучаць простыя механізмы. Я прапаную вам паглядзець на карціну Іллі Рэпіна "Бурлакі на Волзе".(Слайд 1) Якія асацыяцыіі ў вас узнікаюць, калі вы глядзіце на карціну? Як бы вы дапамаглі бурлакам? (Адказы вучняў)

Сапраўды, у наш час можна выкарыстоўваць розную тэхніку. А мы з вамі ўжо ведаем, што ўсе складаные механізмы складаюцца з простых механізмаў  Тэма нашага урока так і называецца ”Простыя механізмы ў тэхніцы і быце”. (Слайд 2) Адкрыйце сшыткі, запішыце дату і тэму ўрока. 
Мэта ўрока: у выніку пазнавальнай дзейнасці пазнаёміцца з прымяненнем простых механізмаў у тэхнікі і быце. (Слайд 3,4)  
Задачы ўрока: 

навучальная: фарміраванне ўяўленняў аб ўжыванні простых механізмаў у прыродзе і тэхніцы; праверыць уменні навучэнцаў сістэматызаваць атрыманыя веды.

развіваючая : развіццё творчых і пазнавальных здольнасцей, уменні бачыць 
незвычайнае ў знаёмых рэчах, дэманстрацыя шырокага прымянення простых механізмаў
выхаваўчая: садзейнічаць фарміраванню светапогляднай ідэі пазнавальнасці навакольнага свету чалавецтва; выхоўваць пачуццё таварыскай узаемадапамогі.
Я вітаю вас на нашай машыне часу і рада паведаміць, што сёння ўсім нам уяўляецца унікальная магчымасць здзейсніць падарожжа ў розныя эпохі і краіны. Прадметам нашай размовы будуць простыя механізмы і іх прымяненне. Такім чынам, падарожжа пачынаецца! І першы наш прыпынак “Старажытная Грэцыя”.
Партрэт Архімеда і надпіс «Старажытная Грэцыя» (Слайд 5) Выходзіць вучань у грэчаскай вопратцы, чытае скрутак.
Вучань1:- О, пасланцы з будучыні! Мы рады бачыць вас на гасціннай зямлі старажытнай Грэцыі! Вы прысутнічаеце на пасяджэнні вучонага савета ў Сіракузах, дзе выступае вядомы матэматык і фізік Архімед з палымянай прамовай.

Вучань2(Архімед): – Я нагадаю вам, аб важкасці ў нашым жыцці ведаў механікі і фізікі, а таксама створаныя мною прыстасаванні.

Дзякуючы магутным катапультам і ваенным машынам мы кідалі цяжкія камяні на рымскія легіёны падчас аблогі Сіракузах. Спецыяльныя берагавыя краны ўзнімалі і пераварочвалі караблі рымлян. (Слайд 6)  
А узгадайце нядаўні выпадак з караблём «Сирокосия», пабудаваны Гиероном ў падарунак цару егіпецкаму Птамелею! Карабель быў такі цяжкі, што мноства воінаў не змаглі зрушыць яго з месца. Толькі прапанаваная мною сістэма блокаў дазволіла адным рухам рукі спусціць карабель на ваду. 
(Слайд 7)  
Такім чынам, я сцвярджаю: дайце мне кропку апоры і я перавярну Зямлю!
Вучань 1: – Архімеду належыць мноства адкрыццяў у матэматыцы і фізіцы; ён пабудаваў нябесную сферу, дзе можна было назіраць рух планет. (Слайд 8)  
 Архімед з'яўляецца заснавальнікам тэарэтычнай механікі і гідрастатыкі. Ён вызначыў паняцце цэнтра цяжару для розных фігур, даў выснову закона рычага.
Настаўнік: – Скажыце калі, што такое простыя механізмы? Віды простых механізмаў. Раскажыце больш падрабязна аб рычагу.Што называюць момантам сілы? Сфармулюйце правіла момантаў. (Вучні адказваюць).
 (Слайд 9)  
Вучань2(Архімед): – Я бачу, госці з будучага добра дасведчаныя аб простых механізмах. А мне пара развітвацца з вамі. А напрыканцы пытанне: Як вы лічыце, ці дакладна маё сцвярджэнне: "Дайце мне кропку апоры і я перавярну Зямлю!?"

Настаўнік: Мы абавязкова вернемся з вамі да гэтага пытання, але крыху пазней. А цяпер мы працягваем наша падарожжа.

Вернемся са Старажытнай Грэцыі ў нашы дні. (Слайд 10)  
 Тут мы з вамі зробім тры прыпынкі. І першы з іх «Музей простых механізмаў» (На стале размешчаны розныя простыя механізмы) (Слайд 11 )
Сёння нашай увазе прадстаўлена незвычайная экспазіцыя: простыя механізмы! Правіла рычага ляжыць у аснове дзеянняў розных інструментаў 

і прылад.Гэта – дэманстрацыйны рычаг, з яго дапамогай можна атрымаць выйгрыш у сіле. 

Паглядзіце, якая разнастайнасць нажніц! А нажніцы – гэта рычаг! У залежнасці ад прызначэння яны маюць розныя даўжыні ручак і лязоў.  Нажніцы для рэзкі паперы маюць доўгія лезы і ручкі. Нажніцы па метале, секатары для абрэзкі галінак, шчыпцы маюць ручкі значна даўжэй лёза; а ў кусачак гэтая розніца яшчэ большая.
Шалі з'яўляюцца роўнаплечым рычагом. З іх дапамогай можна вызначаць масу цел.

Блокі прымяняюцца ў будаўніцтве.
Простыя механізмы – гэта прылады, з дапамогай якіх праца здзяйсняецца толькі за кошт механічнай энергіі. Нас у жыцці акружаюць прылады, якія працуюць за кошт электраэнергіі, за кошт энергіі згарання паліва, але не заўсёды так было. 

Раней усю працу можна было выканаць фактычна рукамі або з дапамогай жывёл, за кошт ветру або цячэння вады (млыны), гэта значыць, за кошт механічнай энергіі. (Слайд 12)  
Цяпер палягчаюць нам выкананне працы  простыя механізмы.

(Далей настаўнік расказвае пра розныя прылады, якія выкарыстоўваець чалавек у сваёй жыццедзейнасці. Звяртае ўвагу на такія інструменты, як рыдлёўка, арэлі, пасатыжы, кансервавы нож, вуду, шрубы,адвёртку, лесвіцу і дзверы) (Слайды 13-22 )

Як бачыце, простыя механізмы ляжаць у аснове разнастайных прылад – ад дзвярэй і сякеры да пад'ёмнага крана. Мы выкарыстоўваем іх неўсвядомлена, калі выбіраем, напрыклад, дзе ўзяцца за галінку, каб нахіліць яе. Сама прырода пры стварэнні чалавека выкарыстала простыя механізмы, калі стварала нашу апорна-рухальную сістэму або зубы з іх клінаватай формай. І калі вы будзеце ўважлівыя, вы заўважыце яшчэ мноства прыкладаў таго, як простыя механізмы палягчаюць выкананне механічнай працы, і зможаце іх выкарыстоўваць яшчэ больш эфектыўна.

А зараз мы паспрабуем вызначыць, які выйгрыш у працы даюць розныя віды нажніц. Будзем працаваць у групах. (Слайд 23)  
(Настаўнік праводзіць інструктаж па тэхніцы бяспекі

Інструктаж « Тэхніка бяспекі на ўроку фізікі пры працы з нажніцамі».

Падчас працы з нажніцамі выконвай наступныя правілы:
1.Захоўвай парадак на сваім рабочым месцы.
2.Працуй нажніцамі толькі на сваім працоўным месцы.
3.Сачы за рухам лязоў у час працы.
4.Нажніцы кладзі кольцамі да сябе.
5.Падавай нажніцы кольцамі наперад.
6.Не гуляй з нажніцамі, не паднасі іх да твару.
7.Выкарыстоўвай нажніцы по прызначэнню.
Практычная работа

Заданне для 1 групы: вызначыць выйгрыш у сіле нажніц для рэзкі паперы
Абсталяванне: нажніцы для рэзкі паперы, папера, лінейка.

Выкананне працы:

1.Выкарыстоўваючы нажніцы для паперы, паспрабуйце разрэзаць паперу.

2.Вымерайце даўжыню пляча нажніц.
3.Разлічыце выйгрыш у сіле.
4.Вынікі занясіце ў табліцу.

	№
	L1, м
	L2, м
	L2 / L1= F1 / F2

	Нажніцы для паперы
	
	
	


5. Зрабіце вывад.
Заданне для 2 групы: вызначыць выйгрыш у сіле нажніц для металу.

Абсталяванне: нажніцы для рэзкі металу, бляха, лінейка.
Выкананне працы: 
1. Выкарыстоўваючы нажніцы для рэзкі металу, паспрабуйце разрэзаць бляху.

2.Вымерайце даўжыню пляча нажніц.

3.Разлічыце выйгрыш у сіле.
4.Вынікі занясіце ў табліцу.

	№
	L1, м
	L2, м
	L2 / L1= F1 / F2

	Нажніцы для металу
	
	
	


5. Зрабіце вывад.

Заданне для 3 групы: вызначыць выйгрыш у сіле нажніц для абрэзкі кустоў. 

Абсталяванне: нажніцы для абрэзкі кустоў, галінка дрэва, лінейка. 
Выкананне працы: 

1. Выкарыстоўваючы нажніцы для абрэзкі кустоў, паспрабуйце разрэзаць галінку дрэва.

2.Вымерайце даўжыню пляча нажніц.

3.Разлічыце выйгрыш у сіле.
4.Вынікі занясіце ў табліцу.

	№
	L1, м
	L2, м
	L2 / L1= F1 / F2

	Нажніцы для абрэзкі кустоў
	
	
	


5. Зрабіце вывад.
Фізкультхвілінка (Слайд 24) 
Наступны прыпынак «Школа і школьная майстэрня».(Слайд 25 )
Наш уласны карэспандэнт пабываў у школьнай майстэрні і высветліў, якія простыя механізмы сустракаюцца ў майстэрні і наогул у школе. Увага на экран.

Выходзіць вучань і каментуе фрагменты слайдаў.

Вучань. Калі вы назіральныя, у школьнай майстэрні можна выявіць шмат пазнавальнага.

1) Рычаг выкарыстоўваецца і ў цісках, круцячы яго, можна заціснуць дэталь. (Слайд 26)  
2) Працуючы на такарным станку, токар ажыццяўляе падачу рэжучага інструмента пры дапамозе рычагоў. (Слайд 27)  
3) У школьнай сталовай я знайшла такія простыя механізмы як шалі і набор нажэй. (Слайд 28)  
4) У самой школе і на вуліцы я знашла такія простыя механізмы як лесвіцу, што уяўляе сабой нахіленую плоскасць. (Слайд 29)  
5) Вадзіцель аўтобуса пры дапамозе сістэмы рычагоў закрывае і адкрывае дзверы. (Слайд 30) 
Можна зрабіць вывад, што простыя механізмы шырока выкарыстоўваюцца ў 
сучасным жыцці.

Настаўнік .Падзякуем нашага карэспандэнта.

Пойдзем далей.

Наш наступны сюжэт з будаўнічай пляцоўкі. (Слайд 31,32)  
Звярніце ўвагу на пад'ёмны кран. Ён уяўляе сабой няроўнаплечы рычаг, мае процівагу, сістэму рухомага і нерухомага блокаў. Дзякуючы гэтым прыстасаванням кран можа падымаць цяжкія грузы. (прагляд відэа з будаўнічай пляцоўкі)
Мы пераканаліся, што наша жыццё не абыходзіцца без простых механізмаў!

Настаўнік: Працягваем наша падарожжа на машыне часу. (Слайд «У краіне Мульты-пульты».)

Мы з вамі ў краіне Мульты-пульты .(Слайд 33)
Вам прапануецца паглядзуць урывкі з мульфільмаў і адказаць на пытанне: “Якія простыя механізмы вы заўважылі у гэтых фрагментах?
Дэманструюцца фрагменты мультфільмаў. Пасля прагляду абмеркаванне ўбачанага. 
Настаўнік: Дзеці, калі вы будзеце ўважлівыя, то і ў іншых мультфільмах здолееце выявіць простыя механізмы, якія ўжываюць у сваім казачным жыцці героі! Мы развітваемся з краінай Мульты-пульты.

Настаўнік: Наша падарожжа падыходзіць да завяршэння.

Прашу ўдзельнікаў падарожжа запоўніць пуцявыя лісты.(Вучні выконваюць тест “Простыя механізмы” на камп’ютарах) (Слайд34)
Настаўнік: А зараз давайце усе разам разгадаем крыжаванку “Простыя механизмы” (крыжаванка таксама даецца на камп’ютары)(Слайд 35)
Дамашняе заданне.(Слайд 36, 37)
Агульнае: прачытаць § 25 . Задача Архімеда

Дадатковае: знайсці прыказкі пра простыя механізмы.
Індывідуальнае: Выканайце паведамленне аб адным з простых механізмаў, які ўжываецца ў быце або тэхніцы, намалюйце схему рычага, пакажыце сілы і плечы гэтых сіл, падрыхтуйце рэкламу гэтага механізма

Рефлексія (Слайд 38)
Дзеці, ацаніце наш сённяшні ўрок, калі вы даведаліся нешта новае і вам усё было зразумела, то пакладзіце манеткі на чашу вагаў "Веданне". Калі штосці вы не змаглі зразумець, то пакладзіце манеткі з надпісам на чашу вагаў "Няведанне".

